
THE PROCESS OF SUPPLYING MILITARY FORCES WITH WEAPONS AND THE 
DEVELOPMENT OF THE MATERIAL BASE DURING THE KOKAND KHANATE 
PERIOD 

Dadajonov Tursunboy Abdusamatovich  
Lecturer at the Department of Social Sciences 
University of Business and Science 

Abstract. The article examines the military supply system of the Kokand Khanate, focusing on weapons provision, 
material base development, supply sources, and their impact on military stability using historical sources. 

Keywords: Kokand Khanate, military, forces, weapons, supply, material, base, development, army, production, 
provision, reforms, stability, history. 

QO‘QON XONLIGI DAVRIDA HARBIY KUCHLARNING QUROL-ASLAHALAR 
BILAN TA’MINLANISHI VA MODDIY BAZASINING RIVOJLANISH JARAYONI 

Dadajonov Tursunboy Abdusamatovich 
“University of Business and Science” 
“Ijtimoiy fanlar kafedrasi”o`qituvchisi 

Annotatsiya. Qo‘qon xonligi davrida harbiy kuchlarni qurol-aslaha bilan ta’minlash tizimi, moddiy baza, ishlab 
chiqarish, ta’minot manbalari va ularning siyosiy-harbiy barqarorlikka ta’siri tarixiy manbalar asosida yoritiladi, 
tahlil qilinadi qiyosiy jihatda keng. 

Kalit soʻzlar: Qo‘qon xonligi, harbiy, kuchlar, qurol-aslaha, ta’minot, moddiy, baza, rivojlanish, armiya, ishlab-
chiqarish, ta’minlash, islohotlar, barqarorlik, tarix. 

DOI: https://doi.org/10.47390/SPR1342V6I1Y2026N04  

Maʼlumki Oʻrta Osiyo xonliklarida xususan Xiva xonligi, Buxoro amirligida boʻlgani kabi, 

Qoʻqon xonligi tashkil topgan paytdan boshlab, oliy hukmdorlar boshqaruv tizimini 

shakllantirish bilan birga mamlakat hududini kengaytirish borasida koʻp saʼy-harakat 

koʻrsatdilar. Bu jarayon oʻz navbatida mamlakat hududini himoya qilish, uning xavfsizligini 

taʼminlash uchun katta miqdordagi nomuntazam va muntazam qoʻshinga ega boʻlishini talab 

etar edi. Bundan tashqari xonlikning oʻzidagi ichki beqaror vaziyat ham qoʻshinga koʻproq 

eʼtibor qaratishni talab qilardi. Qoʻshin sonini bir necha marotaba oshirishga qaratilgan bu 

tadbirlar mamlakatni murakkab siyosiy voqelik tugunidan xalos qila olmas edi. Muammo 

yechimi koʻp jihatdan qoʻshinning qurollanish darajasi, qurol-yarogʻlarning zamonaviy 

talablarga javob berishiga bogʻliq edi [1,27-28]. Qoʻqon xonligida qoʻshinning qurol-yarogʻlari 

qanday edi, qay darajada rivojlangan edi, qoʻshinning qurol — aslahalargʻa boʻlgan ehtiyoji 

qanday qondirilar edi, kabi savollarga bu davrga oid manba va arxiv hujjatlari maʼlumotlariga 

asoslanib javob berish mumkin. Bu oʻrinda shuni qayd etish lozimki, dastlab Qoʻqon 

qoʻshinining qurol-yarogʻi boshqa Oʻrta Osiyo xonliklaridagi kabi oddiy oʻq otar va sovuq 

https://doi.org/10.47390/SPR1342V6I1Y2026N04

qurollardan iborat boʻlgan. Bu qurollar asosini mahalliy ustalar tomonidan tayyorlangan 

xanjar, qilich va nayza kabilar tashkil etgan. Mahalliy ustalar tomonidan yasalgan bu qurollar 

odatda otadan oʻgʻilga meros boʻlib oʻtgan. Qoʻqon hunarmandlari orasida qurol-aslaha kiyim-

kechaklari ishlab chiqaradigan ustalar va kosiblar katta obrӯ va hurmatga ega edilar. Mahalliy 

ustalar tomonidan ikki turdagi qilich tayyorlangan boʻlib, ularning birinchisi etik oysimon 

koʻrinishda, ikkinchisi toʻgʻri shaklga ega edi [2,75-78]. Oysimon koʻrinishdagi qilich xonlik 

qoʻshinida keng tarqalgan boʻlib, bu turdagi qilichlar yengil va oʻtkir boʻlib, zarba berishda 

aniqlik bilan harakat qilish imkoniyatini berar edi. U aynan shu sifatlari bilan Yevropa 

qilichlaridan ustun turar edi. Qilichlarning dastasi hayvon shohi, fil suyagi va daraxtlardan 

tayyorlangan. Qilich qinlari odatda yogʻochdan tayyorlanib uch qismiga metall qoplangan. 

Qilichlar sifati uning tayyorlanish muddatiga bogʻliq boʻlgan. Sifatli qilichlar 15 kunda 

tayyorlangan boʻlsa, sifat koʻrsatkichi u qadar yuqori boʻlmagan qilichlar 3-5 kunda tayyor 

boʻlgan. Qoʻl jangida foydalaniladigan qilich, xanjar nayza kabi qurollar doimo bir xil miqdorda 

ishlab chiqilmagan. Harbiy harakatlar vaqtida bunday qurollarni tayyorlash miqdori bir necha 

marotaba oshgan. Bunday qurollarga boʻlgan talab, ularning mavjud miqdoriga nisbatan yuqori 

boʻlgan. Bu oʻrinda shuni alohida qayd etish kerakki, XVIII asr oxiri XIX asr boshlariga kelib, 

Qoʻqon qoʻshinida Oʻrta Osiyoning boshqa xonliklarida kuzatilgani kabi, oʻq otar qurollarning 

keng tarqalishi bilan, sovuq qurollar — xanjar, qilich, nayza hamda askarlarning himoya 

vositasi boʻlgan sovut, dubulgʻa, qalqon kabilarning ahamiyati pasaya boshladi [3,45-48]. XІX 

asrda Rossiyalik Ye.K. Meyendorf Buxoro sipohlarining “Ayrimlari Yillarida kalta sovut, temir 

dubulgʻa va hoʻkiz terisidan qilingan qalqonga deb qayd etgan edi. Bunday holatdan Qoʻqon 

qushini ham Rus qoʻshinlari tomonidan Qoʻqon xonligiga qarashli Merka qalasi 1802-yilda 

bosib olinganida, Qoʻlga olingan oʻljalar orasida quyidagi qurollar ikkita toʻp, ikkita Falkonet,  

82 ta miltiq, 3 ta qalqon, bitta sovut, 24 ta tig, 113 ta qilich boʻlgan .Qoʻqon hukmdorlari XIX asr 

boshlaridan qoʻshinni zamon talabiga mos ravishda qayta tashkil etish, uning harbiy taktik 

tayyorgarligi va mahoratini oshirish maqsadida ingliz, afg‘on va turkiyalik mutaxassislarni 

taklif etishga harakat qilganlar. Shu bilan birga xonlik qoʻshinini Yevropada tayyorlangan 

qurollar bilan taʼminlashga uringanlar [4,145-147]. Jumladan, Qoʻqon xoni Sulton Sayid 

tomonidan Turkiyaga elchi qilib joʻnatilgan Said Yoqubxon toʻra Sulton Abdulazizdan toʻrt dona 

zambarak, toʻpponchalar, andoza olish uchun turk qoʻshinining harbiy kiyimlaridan bir 

donadan berishlarini iltimos qilgan. Bu kabi islohotlarni Xudoyorxon ham amalga oshirgan. Bu 

xususda “Tarixi Aziziy” asarida shunday yoziladi: “Xudoyorxon sallotlari (askarlari) sonini juda 

koʻpaytirdi va yaxshi toʻplarni mavjud qilib, yaxshi miltiqlarni Islombuldan oldirib keldi. Yaxshi 

ustalarni topib kelib, oʻshanday miltiq va toʻpponchalarni koʻpaytirgan edi” Xorijlik 

mutaxassislar tomonidan qurol-yarogʻ tayyorlanganligi haqida arxiv hujjatlari ham saqlanib 

qolgan [5,201-203]. Shulardan birida 1860-yilda Ismoil ismli savdogar Toshkentda boʻlgan 

vaqtida Qoʻqonda fransuz va inglizlardan iborat bir necha kishi qurol-yarogʻ, aynan toʻp quyish 

bilan shugʻullanayotganligi haqida maʼlumot beradi va Yevropa uslubida tayyorlangan 12 ta mis 

toʻplarni koʻrganligini yozadi Turkiya sultoni Qoʻqon lashkarboshilaridan biri Yoqubbekka  

XІX asr 30-40-yillarida qurol-yarogʻ va harbiy ilmdan xabardor Zamonbek ismli qishini 

joʻnatganligi haqida maʼlumot ham mavjud,Xonlik qoʻshini ehtiyojlari uchun chet elda 

tayyorlangan miltiqlar sotib olinganligi haqida maʼlumotlarni XIX asr 70-yillariga oid boʻlgan 

Qoʻqon xonlari arxivi hujjatlari, oʻsha davrda yashab ijod etgan mahalliy tarixchilar va nihoyat 

Qoʻqon xonligida boʻlgan rus sayyohlarining asarlarida ham uchratish mumkin. Jumladan, bu 

davrga oid arxiv hujjatlaridan birida Azizxoʻja miltiqboshi ismli shaxsga Mulla Muhammad 

sarkor tomonidan Yevropada tayyorlangan miltiq sotib olish uchun pul ajratilgani haqida xabar 

beriladi. Shuningdek arxiv hujjatida Azizxoʻja miltiqboshi tomonidan bu pulga yevropacha 

miltiq (kamoni farangi) sotib olingani ham qayd etilgan. Qoʻqon xonligida qoʻshin sonining ortib 

borishi tabiiy ravishda qurol-yarogʻ turlariga boʻlgan talab oshishiga olib keldi. Bu talabni doim 

ham chet el qurollari hisobidan qondirib boʻlmas edi. Chunki, chet eldan keltirilgan qurollar 

xazinaga qimmatga tushishi bilan bir qatorda, ulardan foydalanishni oʻrgatuvchi va saqlovchi 

mutaxassislar ham yetishmas edi. 

Shuning uchun ham Qoʻqon hukmdorlari qoʻshinning qurol aslahaga boʻlgan ehtiyojini 

mahalliy ustalar tomonidan tayyorlangan qurollar bilan qondirishga harakat qilganlar. Bunda 

asosiy eʼtibor turli qurol-yarogʻlar ishlab chiqaruvchi mahalliy ustaxonalarga qaratilgan. 

Qoʻqon xonligi tarixiga oid manbalar tahlili qoʻshinni turli qurol aslaha bilan taʼminlovchi bir 

necha xil ustaxonalar mavjud boʻlganligidan dalolat beradi. Harbiy sohaga aloqador boʻlgan 

ustaxonalarning toʻp, snaryad, porox, sovuq qurollar tayyorlovchi, artilleriya uchun kerakli 

jihozlar tayyorlovchi) aksariyat qismi xon va uning xonadoni vʼzolariga qarashli boʻlgan. Garchi, 

Oʻrta Osiyoda qurol ishlab chiqarish bir necha ming yillik tarixga ega boʻlsa-da, xonliklar 

davrida dunyoviy bilimlar va texnik sohadagi oqsoqliklar natijasida Yevropadagi fan texnika 

inqilobidan deyarli bexabar qolingan [5,241-242]. Oqibatda, xonliklardagi deyarli barcha 

sohalarda oʻz qobigʻiga oʻralib qolish qurol-yarov ishlab chiqarishda ham oʻrta asrchilik 

anʼanalarining saqlanib qolishiga olib kelgan. Bunday holatni xonlikdagi barcha qurol ishlab 

chiqaruvchi ustaxonalarda kuzatish mumkin. Miltiq ishlab chiqarishga Ixtisoslashgan 

ustaxonalar ikki turga boʻlingan. Birinchi turdagi ustaxonalarda pilta miltiq, ikkinchisida esa 

Yevropa andozalaridagi miltiq tayyorlangan. 

Oʻrta Osiyoda miltiq jang va ov quroli sifatida XVI asr oxirlariga kelganda keng tarqalgan. 

Pilta miltiq Qoʻqon xonligi qoʻshinida XVIII asr boshlaridan ommalashgan ilk oʻq otar 

qurollardan biri edi. U chaqmoq tosh orqali yoqib otilgan. XІX asr muallifi I. Paramonov bu 

xususda shunday yozadi: “Ular qurollarining asosiy qismi pilta miltiqlardan iborat. Bu turdagi 

qurollar stvoli asosan Yevropada tayyorlangan [6, 97-98]. Aksari koʻpchiligi Hindistondan 

keltirilgan. Mahalliy ustalar tomonidan yasalgan stvollar ham mavjud, lekin, ularning sifat 

koʻrsatkichi juda ham past darajada. Qoʻqonda va miltiqning mahalliy ustalar tomonidan 

tayyorlangan. Otish vaqtida oʻzlari uchun qulaylik tugʻdirish maqsadida ayrilardan ham keng 

foydalanadilar”. Qoʻnnindagi miltiqlar kalibri jihatidan turlicha boʻlgan. Baʼzi miltiqlarda qoʻl 

jangida ishlatiladigan nayzalar oʻrnatilgan boʻlsa, ayrimlarida boʻlmagan. Asta-sekinlik bilan 

Qoʻqon xonligi qoʻshinida ham Yevropa andozalariga mos keluvchi qulfli miltiq va 

toʻpponchalar soni ortib bordi. 

Miltiq tayyorlovchi ustaxonalar xonlikning turli shahar va viloyatlarida joylashgan 

boʻlib, ular yuqorida qayd etilganidek xon xazinasi tomonidan taʼminlangan, Qurol, yaʼni, miltiq, 

ishlab chiqarish boʻyicha Namangan shahri alohida ajralib turgan. Miltiqlar uchun stvollar 

asosan Rossiyadan keltirilar edi. Andijonda esa Yevropa uslubiga mos miltiqlar ustaxonasi 

qurilgan boʻlib, unda miltiq va boshqa qurollar taʼmirlanardi. V. Velyaminov-Zernov xonlik 

ustalari tomonidan tayyorlangan miltiqlar talab darajasiga javob bermaydi, deb hisoblagan. 

Yuqorida keltirilgan maʼlumotlar tahlili Qoʻqon xonligida miltiq ishlab chiqarishga 

ixtisoslashgan yirik korxonalar boʻlmaganligini koʻrsatadi. Shu bilan birga Yevropada 

tayyorlangan miltiqlarga oʻxshash miltiqlarni tayyorlash uchun ehtiyot qismlari Rossiyadan 

hamda Hindiston, Afgʻoniston orqali boshqa yerlardan keltirilganligi, xonlikdagi ustaxonalar 

yigʻuv sexlari vazifasini bajarganligidan dalolat beradi. Albatta, XIX asr oʻrtalariga kelib oliy 

hukmdorlar tomonidan qurol-aslaha ishlab chiqarish sohasiga koʻplab chet ellik mutaxassislar 

jalb etilishi, qoʻshinda miltiqlar soni va sifatining oshishiga ijobiy taʼsir koʻrsatgan. Bu oʻrinda 

shuni taʼkidlab oʻtish joizki, shoshilinchda tayyorlangan qurol aslahalar nafaqat xonlik qoʻshini, 

balki, qoʻshni hududlarda yashovchi aholiga ham sotilgan. Qozoqlarda ov va jang quroli 

hisoblangan miltiqlarning aksari qismi, Oʻrta Osiyo xonliklarida tayyorlangan. Qirgʻizlar esa oʻq 

otar qurollar, aynan miltiq va unga kerakli boʻlgan porox va boshqalarni Qoʻqon xonligidan 

olganlar. Qoʻqonda ishlab chiqarilgan bu qurollar savdo karvonlari bilan boshqa yurtlarga 

joʻnatilgan, xususan, qirgʻizlar uchun koʻproq qurol-aslaha olib borilganini kuzatish mumkin, 

Toʻprezlar, qurchilar, jibachi, miltiqsoz, nayzasoz, zirxsozlar Qoʻqon, Oʻratepa va Margʻilonda 

yashardilar. Qoʻqonda Xudoyorxon davrida (1865-1876) maxsus porox ishlab chiqaradigan 

ustaxona ham faoliyat koʻrsatgan. Porox Margʻilonda, Andijonning Chaykent qishlogʻida, 

Viloyatlar markazlarida ham ishlab chiqarilardi. Porox nafaqat hukumatga qarashli boʻlgan 

korxonalarda balki, xususiy ustaxonalarda ham tayyorlangan. Qoʻqon xonligida tayyorlangan 

poroxning sifati haqida 1860-yilga ond arxiv hujjatlarida shunday maʼlumotlar bor.: “Qoʻqon 

poroxining sifati juda ham yomon. Uning tarkibida koʻmir koʻp boʻlib, tez namlanadi. Agar qoʻlga 

yoki qogʻozga solinsa, qora chang qoʻlda qoladi”. Bundan koʻrinib turibdiki, xonlikda 

tayyorlangan poroxning sifati yaxshi boʻlmagan. Lekin, qoʻshinda porox yetarli boʻlgan. Xonlik 

qoʻshinida porox yetarli boʻlganini quyidagi arxiv maʼlumotlari ham tasdiqlaydi. Unda qayd 

etilishicha, Qoʻqon xonligiga qarashli Toʻqmoq qalʼasi 1860-yilda bosib olinganda u yerdan 32.5 

pud porox zaxirasi topilgan. Bu oʻrinda shuni alohida taʼkidlash joizki, qalʼalarda porox 

saqlanadigan joy nihoyatda sir tutilgan. Porox saqlanadigan oʻra oʻlimga hukm qilingan 

jinoyatchi mahbuslar tomonidan qazilgan va ular mazkur oʻralar tayyor boʻlgandan soʻng qatl 

etilgan qismlari Xonlikda takomillashgan qoʻshinning tashkil topishi va davlat chegarasida 

koʻplab qalʼalarning bunyod etilishi toʻpchi artilleriyaning shakllanishiga turtki boʻlgan. 

Xonlikda artilleriya qismining toʻplarga boʻlgan ehtiyojini qondiruvchi toʻp ishlab chiqaruvchi 

ustaxonalar ham mavjud edi. Qoʻqon xonlari arxividagi XIX asr 70-yillarga oid hujjatlarda 

bunday ustaxonalar “Toʻbxona”, “Ishxonai toʻbxona” tarzida qayd etilgan. Bu ustaxonalarda toʻp 

va ular uchun kerakli anjomlar ishlab chiqarish keng yoʻlga qoʻyilgan edi. Arxiv hujjatlari 

maʼlumotlariga asoslangan holda bu ustaxonalarni quyidagi turlarga ajratib koʻrsatish mumkin. 

Bular — toʻplar uchun yadro tayyorlovchi ustaxonalar “korxonai tiri toʻbrizon” yadro porox — 

“doru” uchun quti “sandiq” tayyorlovchi ustaxonalar, toʻp va tozala uchun ShOMPOL (miltiq 

trubasini miltiqlar uchun ishlatiladigan asbob) va banniklar (toʻplar trubasini tozalash uchun 

ishlatiladigan asbob) tayyorlovchi ustaxonalar, toʻplar uchun TIGLIK Toʻp koʻkmichi 

tayyorlovchi ustaxonalar. aravalar ustaxonalar Qoʻqon xonligining Toshkent bekligida. Qoʻqon 

va Andijon shaharlarida faoliyat koʻrsatgan. Qoʻqon xonligi qoʻshinida qoʻllanilgan toʻplarni 

partli ravishda ikki turga ajratish mumkin. Birinchisi, qalы himoyada ishlatiladigan katta 

kalibrli bir joydan ikkinchi joyga olib borish qiyin bo‘lgan qalʼa tuplari “jaloir bulsa, ikkinchisi 

dala janglarida ishlatiladigan, olib yurish qulay boʻlgan kichik kalibrli “shaxmali” va “yazali” 

toʻplaridir. Buni arxiv maʼlumotlari ham tasdiqlaydi. Ularda ayrim xonlik toʻplarini bir joydan 

ikkinchi joyga olib borish qiyin boʻlgan, ayrim Qoʻqon toʻplari olib yurishga juda qulay deb qayd 

etiladi, Qoʻqon toʻplari mis va choʻyandan tayyorlangan [6,207-209]. Aksari koʻpchilik toʻplar 

misdan tayyorlangan va bu xonlik xazinasiga qimmatga tushgan. XІX asrning 60-70-yillariga oid 

arxiv hujjatlarida qayd etilishicha ayrim hollarda qoʻshinni kerakli miqdorda toʻp bilan 

taʼminlash maqsadida aholining xoʻjalikda ishlatiladigan mis buyumlari yigʻib olinib, ulardan 

toʻp quyilgan hollar ham kuzatilgan. Bu holat xonlik qoʻshinining toʻplarga boʻlgan ehtiyojining 

oʻsib borishi ularni ishlab chiqarish uchun kerakli tabiiy boyliklarni qazib chiqarishga 

mutanosib boʻlmaganligini ko‘rsatadi. Katta kalibrli qalʼa toʻplari asosan himoyada ishlatilgan. 

Harbiy yurishlarda aksari hollarda tuyalarda “shoxmali va otlarda “yazali” tuplari Aravaga 

mustahkam oʻrnashtirilgan toʻplardan jang maydonlarida foydalanilgan. Qoʻqon toʻplarining 

jang maydonida qoʻllanishi holati haqida V. Velyaminov-Zernov shunday yozadi: 

Qoʻqonliklarning “yazali deb nomlanadigan toʻpidan faqat bir tomonga mumkin. Chunki, 

oldidan ot, ikki yondan arvaning gʻildiraklari otishga xalaqit beradi.  

Toʻplardan hollardagina odve chuyandan, tayerlangan. Mayda temir bilaklari, mix 

parchalari ustidan chumn quyilgan. Baʼzan yadro markaziga tosh ham qoʻyilgan. Ayrim 

yadrolarning markazi ataylab teshib qoʻyilardi. Otilgan vaqtda u tovush chiqarib uchgan va bu 

holat dushman qoʻshinini choʻchitishda muhim ahamiyatga ega boʻlgan. Dastlabki yadrolar 

portlovchi boʻlmagan. Keyinchalik portlovchi yadrolar ishlab chiqarish yoʻlga qoʻyilgan. Qoʻqon 

ustalari tomonidan yasalgan toʻplar, aytish mumkinki, zamonaviy talablarga javob bermagan. 

Bu xulosani rus harbiylari fikrlari ham tasdiqlaydi: “Qoʻqonliklar artilleriyasining samaradorlik 

va taktik darajasi nihoyatda past. Bundan tashqari ularning toʻplarini qimirlatmasdan 

mustahkam tutuvchi taglik va moʻljalga olish imkonini beruvchi birorta moslama mavjud emas 

[7,67-68]. Qoʻqon artilleriyasini ibtidoiy koʻrinishda desa ham boʻladi”. 

Harbiy sohadagi islohotlar, yuqorida taʼkidlab oʻtilganidek, xonlikka koʻplab chet ellik 

mutaxassislarning taklif etilishi, qoʻshinda zamonaviy tartiblarning joriy qilinishi, qurol 

yarogʻning takomillashuviga olib kelgan. Mukammallashuv ayniqsa artilleriya sohasida yaqqol 

koʻzga tashlanadi. Mallaxon davrida Qobul orqali kelgan INGLIZ mutaxassislarining Qoʻqon 

ustaxonalarida toʻp va snaryadlar tayyorlashi, artilleriyaning jangovar qobiliyatini yanada 

oshiradi. Qoʻqon xonligi qoʻshini, xususan, artilleriyasining takomillashib borganligi rus 

armiyasi zobit va harbiy mutaxassislari hisobotlarida ham oʻz tasdigʻini topgan. Sibir 

korpusining generali Gosfort 1855-yilning bergan hisobotida Qoʻqon qoʻshini takomillashib 

borganini quyidagicha bayon qiladi: “Ularning (Qoʻqonliklarning izonidaB.T.) lagerida boʻlib 

qaytgan qirgʻizlar, chet elliklar va turk sultoni joʻnatgan harbiy mutaxassislar tomonidan 

qoʻshinda zamonaviy tartiblar joriy qilinganini koʻrganliklarini bildirdilar”[8,301-302]. Qoʻqon 

qoʻshinidagi ijobiy oʻzgarishlarni general M.G. Chernyaev Chimkent qalʼasini qoʻlga kiritganidan 

soʻng oliy qoʻmondonlikka yozgan bayonotida ham tasdiqlaydi: “Chimkent qalʼasini olishda biz 

artilleriyaning tezlik va aniqlik bilan oʻq uzishi va yerga kelib tushgandan soʻng portlovchi 

yadrolarni koʻrib hayratlandik [9,78-79]. Men qoʻlga kiritgan maʼlumotlarga koʻra Toshkentda 

toʻp quyish bilan yevropalik shugʻullanayotgan ekan”, 1865 yil mayda Niyozbek qalʼasini qoʻlga 

kiritgan general M.G. Chernyaev oʻz hisobotida Qoʻqon xonligi oʻz qurollarni 

takomillashtirganini yana eʼtirof etgan. “Qoʻlga kiritilgan oʻljalar orasidagi toʻplar, bizning 

toʻplar ishlangan. kabi sifatli va mustahkam Miltiqlariga ham bizniki kabi nayzalar oʻrnatilgan”. 

Bundan koʻrinib turibdiki, oliy hukmdorlar tomonidan amalga oshirilgan chora-tadbirlar 

qisman boʻlsada, oʻz samarasini bergan [10,245-246]. Ammo, bundan chet ellik mutaxassislar 

kelgunga qadar Qoʻqon xonligida toʻplar son jihatidan kam boʻlgan degan xulosaga kelmaslik 

kerak. Garchi Qoʻqon toʻplarining sifati talabga javob bermasa-da, son jihatidan salmoqli 

darajada boʻlgan. Jumladan, 1854-yilga oid arxiv hujjatlarining koʻrsatishicha, Qoʻqonda toʻp 

quyish ustaxonasi mavjud boʻlib, maʼlumot berilgan davrda bu markazda 17 dona toʻp 

tayyorlangan edi. Shu davrdagi maʼlumotlarga koʻra, Andijon shahrida ham anchagina katta 

qurol ishlab chiqaruvchi ustaxona boʻlib, unda yiliga beshta toʻp tayyorlangan [11,47-48]. 

Tursunboy Abdusamatovich, [01.01.2026 22:34] 

Shunday qilib, XҮІІІ asr boshlarida Ashtarxoniylar davlatidan ajralib chiqqan Fargʻona 

vodiysida Ming urugʻi Qoʻqon xonligiga vakillari tomonidan yangi davlat uyushmasi asos 

solindi. Bu davlat turli hukmdorlar davrida ham hududiy, ham siyosiy, ham ijtimoiy iqtisodiy 

jihatdan rivojlanib bordi. Qoʻqon xonlari Buxoro va Xiva hukmdorlari singari oʻz davrining 

siyosiy muammolari qoʻshni davlatlarning kezi kelganda qoʻshni olish orqali oʻz siyosatini 

amalga tajovuzkorona yurishlarini toʻxtatish, mamlakatlarning ayrim hududlarini bosib 

mamlakatlari kengaytirish hududlarini oshirdilar. Biroq ularning bu faoliyati mamlakat va 

mintaqada barqarorlikni oʻrnatishga olib kelmadi. Asosiy eʼtiborni Oʻrta Osiyo davlatlari bilan 

mavjud muammolarini harbiy usul orqali hal qilishga qaratgan Qoʻqon hukmdorlari bu 

masalalarni tinch yoʻl bilan, yaxshi qoʻshnichilik va ittifoqda bartaraf etishga harakat 

urinmadilar. Shu bilan bir qatorda Oʻrta Osiyo xonliklari oʻz xavfsizligini kafolatlaydigan harbiy-

siyosiy shartnomalargʻa ega emasdilar. Buxoro amiri oʻzini Qoʻqon va Xiva xonlaridan Oʻrta 

Osiyoda ham, xalqaro maydonda ham yuqori qoʻyishga intilar. Oʻzaro yaqinlashish oʻrniga janjal 

va uzoqlashish qoʻshni xonliklarni zaiflashtirishni tashqi siyosatning asosi deb bilardi. Bu esa 

Rossiya imperiyasi uchun qulay imkoniyat edi natijada, Oʻrta Osiyo xonliklaridagi bu nizoli 

holatdan Rossiya imperiyasi unumli foydalanib qoldi va Qoʻqon xonligi uning dastlabki 

qurboniga aylandi. 

